
XXX

Reclamante: XXX
Expediente. N2 RSCTG 281/2023

ASUNTO: Resoluciéon da Comisidn da Transparencia de Galicia na reclamacion
presentada ao amparo do artigo 28 da Lei 1/2016, do 18 de xaneiro, de
transparencia e bo goberno

Vista a reclamacion presentada por XXX mediante escrito do 7 de decembro de 2023, e
considerando os antecedentes e fundamentos xuridicos que se especifican a continuacién, a
Comision da Transparencia na sesion celebrada o dia 30 de xaneiro de 2024, adopta a seguinte
resolucion:

ANTECEDENTES

Primeiro. XXX presentou, mediante escrito con entrada no rexistro do Valedor do Pobo o 7
de decembro de 2023, unha reclamacién ao amparo do disposto no artigo 28 da Lei 1/2016,
do 18 de xaneiro, de transparencia e bo goberno, contra a Resolucién da Direccién Xeral da
Funcion Publica de data 28 de novembro de 2023 pola que se estima parcialmente a sua
solicitude presentada ante a Conselleria de Facenda e Administracién Publica, de acceso ao
listaxe de cdédigos asignados aos postos de traballo correspondentes ao corpo superior da
Administracién Xeral da Comunidade Auténoma de Galicia que se atopasen ocupados por
persoal laboral temporal con anterioridade ao 1 de xaneiro de 2016.

O reclamante en resumo, indica que presentou unha solicitude de acceso ao listaxe de cddigos
correspondentes as prazas pertencentes ao corpo superior da Administracion Xeral da
Comunidade Auténoma de Galicia que se atopasen ocupadas de forma temporal ao 30 de
decembro de 2021, por persoal cunha relacion desa natureza anterior ao 1 de xaneiro de 2016
e que se indique aquelas prazas de dita listaxe cuxa persoa ocupante tefia superado o proceso
de estabilizacién convocado cun sistema selectivo distinto ao previsto na disposicién adicional
oitava da Lei 20/2021, do 28 de decembro. En solicitude presentada o 13 de novembro de
2023 solicitou acceso aos cddigos das 207 prazas correspondentes ao corpo superior da
Administracién xeral Comunidade Auténoma de Galicia subgrupo Al e Categoria 004 do grupo
I, titulada/o superior, de persoal laboral fixo da Xunta de Galicia, referidas na paxina 2 da
certificacion do Director Xeral de Funcion Publica, de prazas OPE extraordinaria 2022 procesos
de estabilizacion.

Con data do 30 de novembro de 2023, foronlle notificadas duas resoluciéns de idéntico
contido, en cada unha das cales se resolven conxuntamente as referidas solicitudes de
informacién e nas que se manifesta outorgar parcialmente e denegar parcialmente o acceso
a informacion solicitada.

Indica que as duas solicitudes aspiraban a obter unha relacién de cédigos de prazas dentro
dos concretos pardmetros especificados. As resoluciéns din conceder un acceso parcial que,
pero non abrangue a informacidon solicitada senén que, fai un relato do proceso de
estabilizacién e unha remisién a diversas direccidons web onde se haberian de consultar certos
aspectos vinculados a dito proceso. Considera que se trata dunha resposta xenérica e
formulista erixida en mero pretexto para afirmar que se estaria outorgando un aparente
acceso a parte da informacidn solicitada que, de facto, non se subministra.

Respecto da informacion obxecto da solicitude inicial presentada, indica que a delimitacién
das prazas que cumpran cos parametros especificados debera terse efectuado antes do
31/12/2023 ao obxecto de dar cumprimento ao establecido no Real Decreto-lei 5/2023, e que
a segunda, basease nunha Certificacién do director xeral da Funcién Publica. Considera que a
denegacidn parcial do acceso a informacién adoece dunha absoluta falta de concrecion e
motivacion, xa que non detalla a parte da informacién a que se veda o acceso e non se
especifica en que haberia de consistir o proceso de reelaboracidon necesario.

O escrito vifia acompafiado de copia da solicitude presentada, asinada con certificado dixital
e da resolucién impugnada.

Segundo. Con data do 15 de decembro de 2023 déuselle traslado da documentacion achegada
polo reclamante a Conselleria de Facenda e Administracion Publica para que, en cumprimento
da normativa de transparencia, achegase informe e copia completa e ordenada do
expediente.

Terceiro. Con data do 3 de xaneiro de 2024 a Conselleria de Facenda e Administracion Publica
contesta a peticidon remitindo o informe e o expediente instruido.

Neste informe, en resumo, indicase que na resolucién impugnada, concédese o acceso parcial
ainformacidn, indicandolle que a Direccion Xeral coa informacién disponible elaborou a oferta
de emprego publico extraordinaria correspondente ao proceso de estabilizacién derivado da
Lei 20/2021, do 28 de decembro, de medidas urxentes para a reducion da temporalidade no
emprego publico, e de prazas de persoal laboral obxecto de funcionarizacidon, de
conformidade coa Lei 2/2015, do 29 de abril, do Emprego Publico de Galicia.

Esta oferta contén as prazas que, reunindo os requisitos establecidos no artigo 2.1 da Lei
20/2021, estivesen ocupadas con caracter temporal de forma ininterrompida con

anterioridade ao 1 de xaneiro de 2016 e no anexo | figura o nimero de prazas que corresponde
a convocatoria excepcional de estabilizacion de emprego temporal de longa duracion, prevista
nas disposicions adicionais sexta, sétima e oitava da referida Lei 20/2021, e inclie aquelas
prazas que, reunindo os requisitos establecidos no seu artigo 2.1, estivesen ocupadas con
caracter temporal de forma ininterrompida con anterioridade ao 1 de xaneiro de 2016 e
sempre que tales prazas continuasen a estar ocupadas na data de entrada en vigor desta lei.

No anexo Il da oferta, figura o nimero de prazas que corresponde a taxa adicional para a
estabilizacion de emprego temporal prevista no artigo 2 da Lei 20/2021, do 28 de decembro,
e inclue as prazas de natureza estrutural, dotadas orzamentariamente, ocupadas de forma
temporal e ininterrompidamente como minimo, nos tres anos anteriores ao 31 de decembro
de 2020 e sempre que tales prazas continuasen a estar ocupadas na data de entrada en vigor
desa lei.

Para acceder ao detalle dos postos que se tiveron en conta para a determinacion das prazas
gue conforman esta oferta publica de emprego, se lle remitiu o enlace da Web.

De acordo coa normativa de aplicacién, incluiuse dentro do proceso de estabilizacién aquelas
prazas incluidas nas correspondentes ofertas de emprego publico de estabilizacién e que 3
data de entrada en vigor da Lei 20/2021, do 28 de decembro, non foron convocadas, ou sendo
convocadas e resoltas, quedaron sen cubrir e que foron certificadas polo Director Xeral da
Funcion Publica o 21.04.2023 e o 12.09.2023, do que se lle remite enlace web a ditas
certificacions.

A informacién relativa aos procesos selectivos convocados pola Administracion, estan
publicados na Web da Xunta de Galicia, do que se lle remitiu o enlace.

As relaciéns de postos de traballo (RPT) da Administracion da Xunta de Galicia, asi como as
RPT do dambito de Funcidon Publica en formato reutilizable, segmentados por persoal
funcionario e persoal laboral, estan publicados na paxina Web da Xunta de Galicia, do que se
lle remitiu o enlace.

Establece a resolucién que parte da solicitude incorre na causa de inadmisién do artigo 18.1.c)
da Lei 19/2013, dado que tratase de informacidon para cuxa divulgacion é necesaria unha
accion previa de reelaboracion, xa que para facilitar a informacién solicitada cos distintos
parametros e criterios que recolle a peticidn, resulta preciso a reelaboracion de informacion
xa accesible nos enlaces indicados.

Indica o informe que a informacién solicitada esta relacionada cos procesos selectivos
extraordinarios de estabilizacidn, que contan con varios recursos contencioso-administrativos
interpostos ante o Tribunal Superior de Xustiza de Galicia. A sentenza 713/2023 do dito



(+34) 981 56 97 40 Rla do Horreo, 65
15700, Santiago de Compostela
A Coruna

info@comisiondatransparencia.gal www.comisiondatransparencia.gal

Tribunal, no seu fundamento xuridico quinto establece que a oferta de emprego publico non
debe enumerar os postos de traballo vacantes, e debe cumprir os requisitos que se contefien
no artigo 70 EBEP e 48 da Lei 2/2015, que se concretan na indicacion das necesidades de
recursos humanos, na obriga de convocar os correspondentes procesos selectivos para as
prazas comprometidas e ata un dez por cen adicional, fixando o prazo maximo para a
convocatoria dos mesmos, no prazo de tres anos debe desenvolverse a oferta de emprego
publico, debe aprobarse anualmente polo 6rgano de goberno da Administracidon Publica.
Cumpridos estes requisitos, establece o Tribunal que non resulta imprescindible identificar
cada un dos postos de traballo que se atopan vacantes, pois basta incluir un nimero de prazas.
Neste senso, a normativa de aplicacién, utilizan en todo momento a expresion de prazas
vacantes e non de postos de traballo, sendo as prazas vacantes que cumpren cos requisitos
establecidos na norma as que se inclien na oferta adicional de emprego publico, ao cal se
suma que os concretos postos de traballo a adxudicar aos aspirantes que superen 0s procesos
de estabilizacién de emprego temporal poden non ser cofiecidos ainda ao depender da
resolucién dos procedementos de provision de postos de traballo e de seleccidn pendentes.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacién publica
e bo goberno, de caracter basico na sua practica totalidade, establece que contra toda
resolucion expresa ou presunta en materia de acceso & informacion, podera interponerse
unha reclamacién ante o Consejo de Transparencia y Buen Gobierno, con caracter potestativo
e previa a sUa impugnacién en via contencioso-administrativa. Esa mesma lei, na sua
disposicion adicional cuarta, establece que a resolucién da reclamacién prevista no artigo 24
corresponderd, nos supostos de resolucions ditadas polas Administracions das Comunidades
autonomas e o seu sector publico, e polas Entidades Locais comprendidas no seu ambito
territorial, ao érgano independente que determinen as Comunidades Autonomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucién expresa ou presunta en materia de acceso & informacidn publica,
poderd interpoiierse unha reclamacién ante o Valedor do Pobo, correspondendo @ Comision
da Transparencia, de acordo co disposto no artigo 33, a resolucién das devanditas
reclamacions.

Segundo. Procedemento aplicable
O artigo 28.3 da citada Lei 1/2016 establece que o procedemento de reclamacién axustarase

ao previsto nos paragrafos 2, 3, e 4 do artigo 24 da Lei 19/2013, que establece que as
reclamacions contra resolucions en materia de acceso a informacion, que ten caracter

potestativo e previo a impugnacion en via contencioso-administrativa, axustaran a sua
tramitacién ao disposto na lexislacion de procedemento administrativo comun en materia de
recursos.

Terceiro. Dereito de acceso a informacidn publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder a informacién publica, entendida esta como os contidos ou documentos, calquera
gue sexa o seu formato ou soporte, que consten en poder dalgin dos suxeitos incluidos no
ambito de aplicacidén desta lei e que fosen elaborados ou adquiridos en exercicio das suas
funcions, do mesmo xeito que a definicidon contida no artigo 13 da Lei estatal 19/2013 que ten
cardcter basico.

O concepto de informacion publica e o dereito de acceso @ mesma configiranse de forma
ampla tanto na normativa autonédmica como na estatal. Os titulares do dereito son todas as
persoas, sen que o solicitante estea obrigado a motivar a sua solicitude de acceso &
informacién (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacion relativa a aquela actividade (art. 1). No seu
preambulo sinala que a transparencia, o acceso a informacién publica e as normas de bo
goberno deben ser os eixos fundamentais de toda accidén politica e sé cando a accién dos
responsables publicos sométese a escrutinio, cando os cidadans poden cofiecer como se
toman as decisidns que lles afectan, como se manexan os fondos publicos ou baixo que
criterios actlan as nosas institucions podese falar do inicio dun proceso no que os poderes
publicos comezan a responder a unha sociedade que é critica, esixente e que demanda
participacién dos poderes publicos.

Pola siia banda, a Lei galega 1/2016, sinala na sua Exposicién de Motivos que a crecente
esixencia cidada de control publico da actuacién das administracidns aconsella a aprobacion
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacion publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamacidns fronte as
resolucidns en materia de acceso a informacion publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucion expresa ou presunta en
materia de acceso a informacion podera interponerse unha reclamacién con caracter
potestativo e previo @ sia impugnacién na via contencioso-administrativa.

Esta reclamacion interpofierase no prazo dun mes para contar desde o dia seguinte ao da
notificacién do acto impugnado ou desde o dia seguinte a aquel no que se produzan os efectos
do silencio administrativo.

A Direccion Xeral da Funcion Publica ditou a resolucion de data do 28 de novembro de 2023,
gue se notificou ao interesado con data do 30 do mesmo mes, e a reclamacién contra a mesma
tivo entrada no Rexistro do Valedor do Pobo con data do 7 de decembro de 2023, polo que
debe admitirse a mesma por estar presentada en prazo.

Quinto.- Andlise do expediente

XXX solicitou a Direccién Xeral de Funcién Publica unha informaciéon moi concreta consistente
nos cédigos de postos dos traballadores temporais que a unha data indicada, ocupaban unha
praza estrutural, cunha relacion temporal anterior a unha data, que tiveran superado un
proceso de estabilizacién convocado cun sistema distinto ao previsto na disposicién adicional
82 da Lei 20/2021, e os cédigos das 207 prazas correspondentes ao postos dun corpo de
funcionarios e de un grupo de persoal laboral referidos nunha certificacion do Director Xeral
de Funcion Publica. Considera que a resolucion na que se estima parcialmente a sta solicitude,
non da resposta ao requirido.

A resolucién impugnada, lle remite a informacién dispofible elaborada para a oferta de
emprego publico extraordinaria correspondente ao proceso de estabilizacidn, que contén as
prazas que reunen os requisitos establecidos para os ditos procesos, o enlace a informacién
relativa aos procesos selectivos convocados pola Administracion e as Relacidns de Postos de
Traballo, a través das cales pode acceder a informacidn solicitada, considerando a Direccién
Xeral que facilitar a informacion solicitada cos distintos parametros e criterios solicitados seria
necesaria unha labor de reelaboracidn, e sen que de acordo coa sentenza do Tribunal Superior
de Xustiza de Galicia referida aos ditos procesos, tefia a obriga de enumerar os postos de
traballo vacantes, senén que debe indicar unicamente o nimero de prazas, sen necesidade
de identificar cada un dos postos de traballo que se atopan vacantes.

Como establece a Sentenza do Tribunal Supremo 670/2022, do 2 de xufio, non se
compadeceria coa finalidade ou espirito da Lei, dar unha resposta que requira a elaboracion
de informe ad hoc, que entraria dentro das causas de inadmisién que establece ou artigo 18.1.
c) da Lei 19/2013. Indica o Tribunal que calquera pronunciamento sobre as causas de
inadmisidon debe tomar como premisa a formulacién ampla e expansiva coa que aparece
configurado o dereito de acceso & informacién na Lei 19/2013. A formulacién ampla no

recofiecemento e na regulacion legal do dereito de acceso a informacion obriga a interpretar
de forma estrita, cando non restritiva, tanto as limitacions a ese dereito que se contemplan
no artigo 14.1 da Lei 19/2013 como as causas de inadmisiéon de solicitudes de informacién que
aparecen enumeradas no artigo 18.1.

De acordo con devanditos razoamentos, as sentenzas do Tribunal Supremo do 16 de outubro
de 2017, 3 de marzo de 2020 e 25 de marzo de 2021, se puxo de relieve que unha solicitude
de acceso 4 informacion, pode comprender unha certa reelaboracidn, e que a reelaboracién
basica ou xeral, como é natural, non sempre integra, en calquera caso, a causa de inadmision
prevista no artigo 18.1.c). A accion previa de reelaboracion, por tanto, na medida que a sua
concorrencia se anuda unha severa consecuencia como é a inadmisién a tramite da
correspondente solicitude, precisa que tales datos e documentos tefa un caracter complexo,
no que se debe elaborar, a partir dunha informacion publica dispersa e diseminada, mediante
un labor consistente en solicitar, primeiro; ordenar e separar, despois, o que é informacion
clasificada ou non e sistematizar, e ten que ser obxecto de diversas operacidns.

No presente caso, solicitouse o acceso aos cédigos de postos que cumpriran determinados
requisitos e dos traballadores que ocupasen eses postos, 0s cales non superasen un proceso
de estabilizacién convocado cun sistema distinto ao previsto nunha disposicion adicional, que
de acordo coa resolucion ditada e o informe remitido a esta Comisién, debemos considerar
que para a sua contestacion, debe elaborarse un informe ad hoc no que se recompile a
informacidén con todas as premisas solicitadas na peticién.

Como indica a Direccion Xeral no seu informe, a informacion solicitada é accesible cos
informes que se lle remitiron & solicitante, sen que esta no seu escrito de recurso, concrete
gue informacion non figura accesible a través da remitida directamente por Funcién Publica
ou a través dos enlaces web, sen que tefia a obriga, como establece a sentencia do Tribunal
Superior de Xustiza de Galicia que cita, de enumerar os postos de traballo vacantes.

En base aos feitos e fundamentos de dereito anteriormente expresados, a Comision da
Transparencia,

ACORDA

Unico: Desestimar a reclamacion interposta por XXX contra a Resolucién da Direccidon Xeral
da Funcidén Publica de data 28 de novembro de 2023, pola que se estima parcialmente a sua
solicitude presentada ante a Conselleria de Facenda e Administracién Publica, de acceso ao
listaxe de cdédigos asignados aos postos de traballo correspondentes ao corpo superior da
Administracién Xeral da Comunidade Auténoma de Galicia que se atopasen ocupados por
persoal laboral temporal con anterioridade ao 1 de xaneiro de 2016.

Contra esta resolucion que pon fin 4 via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte 4 notificacion desta resolucién, ante a Sala do contencioso-
administrativo do Tribunal Superior de Xustiza de Galicia, de conformidade co previsto no
artigo 10.1 da Lei 29/1998, do 13 de xullo, reguladora da xurisdicién contencioso-
administrativa.

Santiago de Compostela,

Maria Dolores Fernandez Galifio
Presidenta da Comision da Transparencia.

